
MINUTI

Il-Minuti tal-Laqgħa Nru 52, li saret fit-30 ta’ April 2024, ġew ikkonfermati. 

KORRISPONDENZA

IĊ-CHAIRPERSON (Onor. Darren Carabott): Bħala korrispondenza għandna tnejn.  L-ewwel waħda hija email mibgħuta mill-Ministeru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni b’risposta għal dak li ntalab minnhom fl-aħħar laqgħa tal-Kumitat, u ċjoè l-istqarrijiet finanzjarji ta’ SportMalta għal dawn l-aħħar ħames snin. Din id-dokumentazzjoni rċevejniha llum u nirringrazzja lill-Ministeru talli kkollabora u żamm mad-deadline li ngħata. Nixtieq hawnhekk nissolleva, anke biex inkunu konformi mal-Istanding Orders, li dan il-Kumitat għandu l-fakultà li jiskrutinja u jeżamina kontijiet li ġew ippreżentati fil-Kamra. Jirriżulta li l-kontijiet għas-snin 2018 u 2019 ma ġewx ippreżentati fil-Kamra tad-Deputati u allura, għalkemm aħna għandna kopja tagħhom, dan il-Kumitat ma jistax jiddiskuti r-rapporti għal dawk is-sentejn. 

It-tieni korrispondenza li rċevejna hija email mibgħuta mill-Awditur Ġenerali li fiha indikalna, kif kien mitlub jagħmel mill-Kumitat, lista ta’ rapporti, jew partijiet minn rapporti, li jolqtu mal-isport.  Jirriżulta, kif intqal anke fl-aħħar laqgħa, li dawn kienu l-Public Accounts Report għas-sena 2022, partikolarment dwar il-kwestjoni tan-National Development and Social Fund (NDSF) – li diġà saret il-preżentazzjoni dwaru l-ġimgħa li għaddiet – ir-rapport sħiħ fir-rigward tal-obeżità – li diġà ġie diskuss quddiem dan il-Kumitat; saret il-preżentazzjoni u anke telgħu x-xhieda – u t-tielet huwa l-Public Accounts Report għall-2019, partikolarment is-sezzjoni dwar il-Malta National Shooting Range.

Peress li, kif għedt, dwar l-NDSF u dwar l-obeżità diġà saret preżentazzjoni, illum il-Kumitat se ssirlu preżentazzjoni dwar il-Malta National Shooting Range mill-Uffiċċju Nazzjonali tal-Verifika (NAO). 

INFORMAZZJONI LILL-KUMITAT

IĊ-CHAIRPERSON: Qabel ma ngħaddu għall-main item, xtaqt naġġorna lill-Kumitat dwar xi ħaġa li tikkonċerna l-Commonwealth Association for Public Accounts Committees (CAPAC). Kif tafu, sentejn ilu rbaħna s-siġġu fuq il-Kumitat Eżekuttiv ta’ din l-Assoċjazzjoni,  u fl-aħħar laqgħa tal-istess eżekuttiv irbaħna uffiċjalment in-nomina biex f’Settembru/Ottubru li ġej Malta tospita l-konferenza reġjonali li ssir bejn il-Public Accounts Committes u l-Eżekuttiv tal-CAPAC. Nirringrazzja lill-Uffiċċju tal-Awditur Ġenerali u lill-istaff tal-Parlament għax din se tkun qed issir b’mod konġunt bejn il-Kumitat tagħna kif ukoll l-NAO, u fil-fatt diġà kellna laqgħa sabiex nippjanaw. It-tema li jidher li s’issa qed immorru għaliha hija fir-rigward tal-advantages u d-disadvantages ta’ small nations fil-Public Accounts Committees. Wara li dorna l-lista ta’ dawk li normalment jiġu mistiedna rajna li ħafna mill-parteċipanti se jkunu ġejjin minn pajjiżi li huma meqjusa bħala żgħar u għaldaqstant rajna li dan ikun suġġett interessanti.  Aktar dettalji jiġu diskussi ‘l quddiem u d-data kkonfermata għad trid tingħata lura lill-Kumitat wara li jkollna diskussjoni mal-Uffiċċju tal-Awditur Ġenerali fil-jiem jew ġimgħat li ġejjin. Jekk m’hawnx mistoqsijiet dwar dan nistgħu ngħaddu għall-main item fuq l-aġenda. 


DISKUSSJONI DWAR IN-NEFQA TAL-GVERN FIL-QASAM TAL-ISPORT F’DAWN L-AĦĦAR ĦAMES SNIN – KONTINWAZZJONI TAL-INTRODUZZJONI MILL-AWDITUR ĠENERALI.

IĊ-CHAIRPRERSON:  Nibda billi nitlob lill-uffiċjali tal-NAO sabiex jingħaqdu magħna fuq il-mejda.

Is-Sur Charles Deguara, is-Sur Noel Camilleri, is-Sinj. Tanya Mercieca, u s-Sur Orland Bonavia, Awditur Ġenerali, Deputat Awditur Ġenerali, Assistent Awditur Ġenerali u Audit Manager, rispettivament, ħadu posthom madwar il-mejda.

IĊ-CHAIRPERSON:  Naf li l-NAO ipprepara preżentazzjoni, u għaldaqstant nistieden lill-Awditur Ġenerali sabiex jagħmel l-introduzzjoni  għal din il-preżentazzjoni. 

IS-SUR CHARLES DEGUARA (Awditur  Ġenerali): Sur President, preżenti hawn is-Sur Orland Bonavia, li kien audit manager ta’ dan l-audit partikolari, li se jagħmel il-preżentazzjoni hu. 

IĊ-CHAIRPERSON: Is-Sur Bonavia. 

IS-SUR ORLAND BONAVIA (Audit Manager, NAO): Kif diġà għedna, dan daħal fl-annual audit report tal-2019, jiġifieri madwar ħames snin ilu. Għal min ma jafx, ix-shooting range qiegħed Ta’ Kandja, limiti tas-Siġġiewi, u ġie mibni bħala olympic size model u ġie ċċertifikat u mibni apposta għall-games li kellhom isiru dak iż-żmien. Is-sit ġie mmaniġjat minn SportMalta u l-proġett waqa’ taħt ir-responsabilità tagħhom f’Ġunju 2017. 

Mill-informazzjoni li tawna SportMalta jidher li l-proġett sewa €11.3 miljun, u l-iskop tal-audit kien biex naraw li l-proċeduri tal-procurement kienu jaqblu mal-proċeduri tax-xiri mill-Gvern,  biex naraw jekk kienx hemm kontrolli interni rigward il-proġett, u li qabel ma tħallsu l-pagamenti dawn kienu ċċertifikati minn xi ħadd kompetenti. 

Waħda mill-ikbar problemi li sibna meta għamilna l-audit kienet li SportMalta ma kenitx f’pożizzjoni li tipprovdi lill-NAO l-informazzjoni bażika, jiġifieri ħafna drabi kien ikollha bżonn iġġib l-informazzjoni mingħand third parties, jew mingħand il-kuntrattur, jew mingħand il-periti li jkunu ħadmu fuq il-proġett, jiġifieri ħafna mill-informazzjoni ma kenitx tidher li qiegħda filed b’mod tajjeb biżżejjed biex jagħtuhomlna mill-ewwel.

Kien hemm drabi fejn irċevejna informazzjoni konfliġġenti, jiġifieri fejn xi ħadd jgħidilna ħaġa u xi ħadd ieħor jgħidilna ħaġ’oħra. 

ONOR. DAVID AGIUS: Fl-istess SportMalta qed tgħid? 

IS-SUR ORLAND BONAVIA: L-audit lil SportMalta sar. 

ONOR. DAVID AGIUS: Jiġifieri n-nies li ma tawkx l-informazzjoni huma ta’ SportMalta. 

IS-SUR ORLAND BONAVIA: Iva, ta’ SportMalta. 

IĊ-CHAIRPERSON: Sur Bonavia, ippermettili kemm ninforma lill-Membri li għalissa se ssir il-preżentazzjoni, imbagħad wara jsiru domandi ta’ kjarifika u domandi oħrajn. 

IS-SUR ORLAND BONAVIA: Għaldaqstant, fil-każ ta’ dan l-audit ma konniex kuntenti bl-informazzjoni li tawna u jekk din kenitx biżżejjed. Bħalissa qegħdin naraw l-issues li sibna li juru li kien hemm kontrolli interni li kienu batuti. Kien hemm xogħlijiet li swew kważi €4 miljun li ma kellhomx il-performance guarantee jew single bond, jiġifieri ma kenux ġabuha għal dawn ix-xogħlijiet. Ma kienx hemm ukoll approval mid-Dipartiment tal-Kuntratti  rigward varjazzjonijiet fuq xogħol żejjed li kellu jsir, li kien jammonta għal kważi €400,000. 

Normalment, kuntratt iħallik tagħmel modifications sa 15% capping, imma fil-każ tal-istand fejn ipoġġu l-mistednin dan ġie maqbuż b’29%. 

Kien hemm ukoll agreement biex jinbnew il-berm wall and foundations, ix-shooting tunnel u l-foundations tax-shooting range, ta’ €2.3 miljun li ġie ffirmat wara li kien diġà beda x-xogħol. 

Ħaġa oħra kienet li, għalkemm jaqbeż l-ammont li normalment tista’ tasal b’call for quotations, kien hemm kuntratt ta’ €260,000 biex ikun hemm il-construction u l-finishing tal-istand  ta’ min ikun qed jara l-attività. Fil-każ tal-construction tal-berm wall, l-alterations u l-finishings tal-club house, SportMalta kkuntattjat tliet kuntratturi għal tliet tasks differenti u staqsiethom biex jagħmlu bid għal kemm se jiġu jiswew ix-xogħlijiet, u l-quotations li taw, li suppost kellhom ikunu nnegozjati, ma ġewx innegozjati imma qablu mill-ewwel mal-prezz li tawhom dawn il-kuntratturi allavolja dawn kienu aktar mil-istimi li kienu ħadmu l-quantity surveyors  tal-proġett. 

Fejn qed ngħidu “conflicting or inconclusive information” fuq it-timeline tax-xogħlijiet tal-proġett, qed nirriferu għall-fatt li l-files li tawna ma kellhomx biżżejjed informazzjoni fihom dwar it-timelines, meta staqsejnihom għall-commencement  dates ma kenux available, u kien hemm ukoll il-problema li meta ġibna l-informazzjoni mill-project manager, is-sample contracts, jew kienu ma jaqblux jew kienu inkonklussivi. 

Problema oħra kienet li mhux dejjem tawna l-acceptance certificates li normalment nistaqsu għalihom fl-audits. Il-completion date ma ngħatatilniex, u allura minħabba dawn l-affarijiet ma stajniex naraw jekk kienx ħaqqhom li jagħtuhom xi penalties minħabba xi delays fil-proġett. Dik kienet summary qasira tal-proġett. 

IĊ-CHAIRPERSON: Nirringrazzjak.  Hawn domandi? L-Onor. Glenn Bedingfield. 

ONOR. GLENN BEDINGFIELD (Segretarju Parlamentari għall-Indafa Pubblika):  Sur Bonavia, għedt li SportMalta ġieli ma ppreżentatx l-informazzjoni mill-ewwel, jew kellha tirrikorri għal terzi biex tipprovdi din l-informazzjoni. Però l-informazzjoni ġiet ipprovduta? 

IS-SUR ORLAND BONAVIA: Iva, fl-aħħar, l-informazzjoni ġiet ipprovduta, imma kien jidher li l-affarijiet ma kenux organizzati sew u kellhom iġibuha mingħand xi ħaddieħor. 

IĊ-CHAIRPERSON: L-informazzjoni lill-Uffiċċju ġiet ipprovduta dejjem minn SportMalta. Naqblu? 

IS-SUR ORLAND BONAVIA: Iva. 

IĊ-CHAIRPERSON: U l-Uffiċċju m’għamel kuntatt mal-ebda entità oħra  biex jipprova jieħu l-informazzjoni? 

IS-SUR ORLAND BONAVIA: Le, ma’ SportMalta biss. 

IĊ-CHAIRPERSON: Huwa possibbli li jkollna indikazzjoni ta’ kemm damet biex finalment waslet din l-informazzjoni għand l-Uffiċċju tagħkom? 

IS-SUR ORLAND BONAVIA: Xhur sħaħ. 

IĊ-CHAIRPERSON: L-Onor. David Agius. 

ONOR. DAVID AGIUS: Qed nifhem li x-xogħol ma sarx minn SportMalta, imma mbagħad SportMalta ħadet over dak il-proġett. Min kien responsabbli qabel SportMalta? 

IS-SUR CHARLES DEGUARA: Meta aħna nagħmlu audit, niltaqgħu mal-auditee, għax l-iskop ta’ audit mhux li nippuntaw subgħajna. Jekk hemm bżonn nippuntaw subgħajna nippuntawhom, imma l-iskop ta’ audit huwa li nitgħallmu mill-esperjenza.  U meta għamilna meetings mal-auditee kien ċar li meta SportMalta ngħatat dan it-task – li mhuwiex task żgħir għax ġie jiswa madwar €11-il miljun – ma kenitx geared biex tagħmel proġett ta’ dan il-kobor, u l-kawża prinċipali ta’ dawn in-nuqqasijiet kien proprju dan. 

ONOR. DAVID AGIUS: Jiġifieri SportMalta kienet awtorizzata, jew kellha r-responsabilità li tagħmel il-proġett, jew inkella ħaditu wara li lestih ħaddieħor? 

IS-SUR CHARLES DEGUARA: Le, SportMalta. 

ONOR. DAVID AGIUS: Jiġifieri kien ta’ SportMalta mill-bidu sal-aħħar. 

IĊ-CHAIRPERSON: Jiġifieri l-contracting authority kienet SportMalta. 

IS-SUR CHARLES DEGUARA: Eżatt. Issa l-issue li qed nipprova ngħid hija... 

ONOR. DAVID AGIUS: Jiġifieri meta s-Sur Bonavia qed jgħidilna li kellu bżonn ta’ dokumenti, dawn ma riedx iġibhom mingħand dipartiment ieħor, jew minn xi istituzzjoni imma minn SportMalta stess. 

IS-SUR CHARLES DEGUARA: Din hija l-kawża ta’ dan li qed ngħid għax ma kienx hemm administrative capacity biżżejjed u ċerta dokumentazzjoni ma kenitx qed tinżamm. Jekk  entità tkun qed tagħmel proġett, hu x’inhu, f’dan il-każ kapitali, għandha żżomm id-dokumentazzjoni  sħiħa. 

ONOR. DAVID AGIUS: Qed nistaqsik hekk għax fil-preżentazzjoni hemm li “the  construction and administration of this project fell under SportMalta’s responsability in June 2017”. 

IS-SUR CHARLES DEGUARA: Meta ngħatat il-mandat. 

ONOR. DAVID AGIUS: Il-mandat biex tibda l-proġett. 

IS-SUR CHARLES DEGUARA: Eżatt. 

ONOR. DAVID AGIUS: Jiġifieri bdietu fl-2017 u dan l-audit sar sentejn wara. 

IS-SUR CHARLES DEGUARA: Fl-2020. 

ONOR. DAVID AGIUS: Jiġifieri l-proġett sar f’sentejn, dejjem taħt ir-responsabilità ta’ SportMalta. 

IS-SUR CHARLES DEGUARA: Dejjem. Ovvjament minn dak iż-żmien SportMalta saħħet ħafna l-kapaċità tagħha biex meta tagħmel iżjed proġetti kapitali, u fil-fatt għamlet u għadhom kemm lestew il-proġett tal-pixxina...  Minn din l-esperjenza SportMalta tgħallmu kemm ma kellhomx administrative capacity, u dan jispjega ċerti nuqqasijiet, bħan-nuqqas ta’ dokumentazzjoni.  Meta aħna konna qegħdin nitolbu d-dokumentazzjoni SportMalta kienet tmur, jew għand il-kuntrattur, jew għand il-perit, għax lanqas periti tagħhom ma kellhom, imma kienu jiddependu minn periti oħrajn. Parti kienu outsourced u parti kienu tal-Public Works imma ma kenux ta’ SportMalta. 

IĊ-CHAIRPERSON: Kemm nippreċiża domanda li saret mill-Onor. Agius. Intom għedtu li fl-2017 ingħata l-mandat, ix-xogħlijiet saru sal-2019, imma  l-public accounts report ħareġ fl-2020 u jħares b’lura lejn l-2019. Naqblu?  Jiġifieri l-investigazzjoni mill-NAO saret fl-2020. 

IS-SUR CHARLES DEGUARA: Audit mhux investigazzjoni. 

IĊ-CHAIRPERSON: Għandek raġun, użajt it-terminoloġija żbaljata.  Audit mhux investigazzjoni; il-Kumitat jagħmel l-investigazzjoni u l-NAO jagħmel l-audit. 

L-Onor. Graham Bencini. 

ONOR. GRAHAM BENCINI: Vis-à-vis l-ownership tax-shooting range projects, intom għedtu li rċevejtu informazzjoni konfliġġenti. X’tip ta’ informazzjoni konfliġġenti kontu tirċievu? 

IS-SUR ORLAND BONAVIA: Pereżempju, kien hemm il-commencement dates li ma kenux jaqblu, min jgħidlek fil-5 ta’ Diċembru, min jgħidlek fit-12 ta’ Diċembru...  Fl-audit ħareġ ukoll li s-site manager ma kienx qed iżomm in copy lill-project manager fl-emails kollha, u allura ma kellux l-informazzjoni kollha f’idejh. Dawn kienu l-affarijiet konfliġġenti li kien hemm. 

IS-SUR CHARLES DEGUARA: In essence, ma kienx hemm persuna waħda li tista’ tmur għandha u tistaqsiha informazzjoni u jkollha dik l-informazzjoni. 

ONOR. GRAHAM BENCINI: Jiġifieri l-project manager  ma kienx dejjem infurmat b’dak li kien għaddej fi proġett li suppost huwa responsabbli minnu? 

IS-SUR ORLAND BONAVIA: Waħda mill-problemi kienet idk. 

IS-SUR CHARLES DEGUARA: U lanqas kien impjegat ta’ SportMalta.  

IĊ-CHAIRPERSON: Meta tgħid li ma kienx impjegat jiġifieri ma kienx hemm relazzjoni kutrattwali ma’ SportMalta? 

IS-SUR CHARLES DEGUARA: Le, m’iniex qed ngħid hekk. 

ONOR. GRAHAM BENCINI: Kien outsourced. 

IĊ-CHAIRPERSON: Biex niċċarawha ħalli naraw ir-relazzjoni x’kienet. 

IS-SUR CHARLES DEGUARA: Le, ma kienx impjegat, imma kien hemm relazzjoni kuntrattwali.  Però, kif kont qed ngħid, jekk trid tmur fis-sors tal-problema SportMalta ma kellhiex biżżejjed administrative capacity to handle such a project. 

ONOR. GLENN BEDINGFIELD: ...jekk kienx il-project manager tal-construction. 

IS-SUR CHARLES DEGUARA: Ta’ kollox. Kien jaġixxi għan-nom ta’ SportMalta imma ma kienx impjegat ta’ SportMalta. 

ONOR. GRAHAM BENCINI: Imma meta tgħid li ma kienx impjegat ta’ SportMalta jfisser li hemm xi ħaġa mhux regolari.  Jew qed nifhem ħażin? 

IS-SUR CHARLES DEGUARA: Mhux ideali iktar milli mhux regolari. Kieku jiena inkun responsabbli ta’ entità nkun nixtieq li jkolli project manager minn tiegħi. 

ONOR. GRAHAM BENCINI: Project manager impjegat ta’ SportMalta. 

IS-SUR CHARLES DEGUARA: Iva. 

IS-SINJ. TANYA MERCIECA (Assistent Awditur Ġenerali):  SportMalta, bħala entità, ma setgħetx tieħu ownership tal-proġett għax kienet qed tħalli f’idejn il-kuntratturi, periti, eċċ. 

ONOR. GRAHAM BENCINI: Mela min kellu ownership ta’ dan il-proġett? 

IS-SINJ. TANYA MERCIECA: Suppost SportMalta. 

ONOR. GRAHAM BENCINI: Imma la SportMalta ma kellhomx l-ownership, min kellu l-ownership? 

IS-SINJ. TANYA MERCIECA: Ma tistax tgħid li l-kuntrattur kellu l-ownership, imma min-naħa l-oħra, l-informazzjoni kienet aktar għand il-kuntrattur milli għand SportMalta. 

IĊ-CHAIRPERSON: Jiġifieri aħna qed ngħidu li l-projects manager kien through a contract of service, li huwa a third party, ma jaqax taħt il-kappa ta’ entità tal-Gvern. Id-dokumenti li kellu l-projects manager kienu qegħdin jinżammu fi proprjetà tal-Gvern, jew fi proprjetà ta’ terzi? Din l-informazzjoni kienet qiegħda għand third parties? 

IS-SINJ. TANYA MERCIECA: Fil-verità ma kenitx għand SportMalta, jiġifieri SportMalta kellha tmur għand il-kuntrattur biex iġġib l-informazzjoni.  

IĊ-CHAIRPERSON: U nafu jekk id-dokumenti ġabrithomx in the first place SportMalta, jew inkella jekk inġabrux wara li saret it-talba? 

IS-SINJ. TANYA MERCIECA: Naħseb li nġabru wara li saret it-talba, imma ma nistax ngħid. 

IS-SUR ORLAND BONAVIA: Fil-fatt damu biex tawhomlna għax damu biex ġabruhom. 

IĊ-CHAIRPERSON: U qed nitkellmu fuq kollox, jew kien hemm xi wħud li kienu għandhom? 

IS-SUR ORLAND BONAVIA: Ħafna mill-affarijiet. 

IS-SUR CHARLES DEGUARA: Għalhekk jien għedt li idealment, entità li tkun responsabbli minn proġett ta’ dan il-kobor għandha żżomm id-dokumenti hi. Dak kien il-punt oriġinali tiegħi. 

ONOR. DAVID AGIUS: Qed nifhem tajjeb li l-€11.3 miljun kienu the full and final settlement? 

IS-SUR ORLAND BONAVIA: Dejjem mill-pagament li tawna huma sa dak iż-żmien, jiġifieri jekk kien hemm xi ħaġ’oħra li ħarġet wara mhux bilfors konna se nkunu nafu. 

ONOR. DAVID AGIUS: Jiġifieri jekk ngħidlek li kien hemm out of court settlement bejn il-kuntrattur u SportMalta...  Intom kontu tafu li kien hemm kawża? 

IS-SUR CHARLES DEGUARA: Wara din id-data? 

ONOR. DAVID AGIUS: Waqt li kontu qed tagħmlu l-analiżi. 

IS-SUR CHARLES DEGUARA: Il-cut off date hija l-aħħar ta’ Diċembru 2019. 
ONOR. DAVID AGIUS: Imma waqt li kontu qed tagħmlu l-analiżi u ħriġtu bil-€11.3 miljun kien hemm xi mkien fil-karti fejn kontu qegħdin taraw, jew xi ħadd li qalilkom li dak ma kienx kollox għax kien għad fadlilhom ammonti li ma qablux dwarhom għax il-kuntrattur ried iktar? 

IĊ-CHAIRPERSON: Il-€11.3 miljun kienu kollha billable, jew kienu diġà tħallsu? Għad hemm minnhom li għadhom ma tħallsux? Naħseb dik hija d-domanda tal-Onor. Agius. 

ONOR. DAVID AGIUS: Biex forsi ngħinkom ftit aktar se nirriferi għal dak li deher f’artiklu ppubblikat minn The Shift News illum stess fejn qed jingħad li “Deal reached with Bonnici Brothers over €13 million shooting range debacle”. Imbagħad hawn l-out of court settlement, hawn ukoll il-kawża u n-numru tagħha li huwa 731 tal-2020 – Bonnici Brothers Services Limited versus SportMalta. 

IS-SUR CHARLES DEGUARA: Eżatt, 2020.  Issa fir-rapport hemm miktub ċar li “as at December 2019 the total contracted amounts for various goods and services relating to the Shooting Range project totalled €11.3 million”. 

ONRO. DAVID AGIUS: Imma waqt li kontu qed tagħmlu l-audit xi ħadd fi SportMalta qalilkom li dak ma kienx il-final bill għax kienu għadhom bil-problemi mal-kuntrattur? 

IS-SUR CHARLES DEGUARA: Ma naħsibx, għax kieku għedniha. 

ONOR. DAVID AGIUS: Hawnhekk qed nitkellmu fuq €2 miljun mhux fuq €20. Jiġifieri dawn iż-€2 miljun ma ssemmew qatt waqt l-audit? 

IS-SUR ORLAND BONAVIA: Le, mill-informazzjoni li tawna dak iż-żmien l-indikazzjoni kienet li l-ispiża totali kienet se tiġi €11.3 miljun. 

ONOR. DAVID AGIUS: U ma qalulkomx li għandhom diffikultà mal-kuntrattur għax għadhom ma ssettiljawx kollox miegħu? 

IS-SUR ORLAND BONAVIA: Kien hemm kwestjoni ma’ wieħed mill-kuntratturi u kienu ħarġu credit note... 

ONOR. DAVID AGIUS: Ta’ kemm? 
IS-SUR ORLAND BOANVIA: M’iniex ċert eżatt kemm kienet. 

IĊ-CHAIRPERSON: Jekk ma tkunux tistgħu tirrispondu fiċ-ċert tistgħu tibagħtu l-informazzjoni darb’oħra.

IS-SUR ORLAND BONAVIA: Aħjar niċċekkjaw u nagħtu l-figuri eżatt. 

ONRO. DAIVD AGIUS: Jien qed nikkwota minn dokumenti ppreżentati f’mistoqsija parlamentari li għamel l-Onor. Carmelo Mifsud Bonnici, fejn jintqal li kien hemm konferma ta’ out of court settlement although no further details were divulged. Jiġifieri qed nitkellmu fuq mistoqsija parlamentari oħra li saret u ngħatat risposta għaliha min-naħa tal-Gvern b’mod uffiċjali. 

IS-SUR CHARLES DEGUARA: Sussegwenti għal din id-data. 

ONOR. DAVID AGIUS: Iva, imma jekk waqt l-audit irriżulta li l-proġett ġie jiswa €11.3 miljun u ftit wara kien hemm kawża l-qorti dwar €2 miljun oħra, iż-€2 miljun iridu joħorġu minn x’imkien. 

IS-SUR CHARLES DEGUARA: Mhux neċessarjament. 

IĊ-CHAIRPERSON: Onor. Agius, nitolbok tibgħat il-link tal-artiklu u tal-mistoqsija parlamentari li semmejt lill-Iskrivana tal-Kumitat sabiex tkun tista’ tiġi printed u tkun parti mid-dokumentazzjoni tal-Kumitat.  Qed nitlob dan biex inkunu konformi ma’ dak li nagħmlu s-soltu, ċjoè li kull meta ssir riferenza għal dokument dan jiġi ppreżentat lill-Kumitat.

L-Onor. Bedingfield.

ONOR. GLENN BEDINGFIELD: Imma m’intomx qed teskludu li meta kienu qed jagħmlu l-istima u ppreżentaw il-kontijiet tagħhom, dawk iż-€2 miljun kienu factored f’dak l-ammont. 

IS-SUR CHARLES DEGUARA: Jiena nixtieq ngħid li audit huwa snapshot, jiġifieri tieħu ritratt in a particular moment in time. Issa at that moment in time, jiġifieri as at 31st December 2019, l-informazzjoni li tawna kienet €11.3 miljun. Aħna ma kellniex evidenza li dik iċ-ċifra kienet ħażina jew tajba; aħna rrappurtajna dak li qalulna. 
ONOR. GLENN BEDINGFIELD: Fil-general audit tas-sena ta’ wara... 

IS-SUR CHARLES DEGUARA: Ma missejniex dan is-suġġett, missejna suġġetti oħrajn. 

ONOR. GLENN BEDINGFIELD: Jiġifieri dan mhux estrapolat mill-publication annwali tagħkom. 

IS-SUR CHARLES DEGUARA: Iva, imma at a moment in time. 

ONOR. GLENN BEDINGFIELD: Imbagħad fis-sena ta’ wara ma reġax kien hemm audit fuqu. 

IS-SUR CHARLES DEGUARA: Le, għax għamilna audit ta’ suġġetti oħrajn. 

IS-SUR NOEL CAMILLERI (Deputat Awditur Ġenerali): Jekk tħarsu lejn paġna 139 tar-rapport taraw li qed ngħidu li l-contracted amount huwa €11.3 miljun u qed ngħidu li “Up to this date, almost €9.7 million were paid, while another €0.9 million were outstanding, resulting in an aggregate cost of €10.6 million.”. 

IĊ-CHAIRPERSON:  Jiġifieri qed ngħidu li as at end of year 2019 il-valur totali kien ta’ €11.3 miljun, però minn dan l-ammont kien hemm €9.7 miljun li diġà tħallsu u €0.9 miljun  kienu għadhom dovuti. Naqblu? 

IS-SUR NOEL CAMILLERI: Hekk hu. 

IĊ-CHAIRPERSON: Normalment f’audit ikun hemm talba biex jiġi kkjarifikat jekk hemmx pending litigation. Saret domanda min-naħa tal-NAO biex SportMalta tipprovdi xi ittri ta’ kontestazzjoni dwar ammonti dovuti, jew dwar xi xogħlijiet li saru, li setgħu rċevew? Din l-informazzjoni kienet mitluba mill-Uffiċċju tagħkom? Kien hemm xi ħaġa li, jew ġiet mitluba jew ġiet highlighted minn SportMalta? 

IS-SUR ORLAND BONAVIA: Naf li wieħed mill-kuntratturi kien ħareġ credit note għax qalu li kien hemm xi variations li ma kenux approvati, imma ma tawniex minn fejn ġabu dik il-figura, li jekk m’iniex sejjer żball kienet madwar €1.1 miljun.  Naħseb li l-contestation mal-kuntrattur kien fuq l-ammont u fuq il-credit note. 

IĊ-CHAIRPERSON: Il-litigation dwar l-out of court settlement li ssemma saret mill-istess kuntrattur tal-credit note?

IS-SUR ORLAND BONAVIA: Minn hawnhekk ma nistax... 

IĊ-CHAIRPERSON: Jekk m’intix f’pożizzjoni tikkonferma, tikkonfermax. M’iniex qed inpoġġik on the spot. Jien sempliċement biex niċċara... 

IS-SUR ORLAND BONAVIA: Hawnhekk għandna miktub li wara li lestejna aħna kienu se jżidu xi affarijiet oħrajn fix-shooting range, is-second phase of the project. Kienu se jagħmlu xi 50 metre courts. Jiġifieri wara li sar l-opening u saru l-games kienu se jżidu xi ħaġ’oħra  u allura jista’ ikun li ntnefqu flus oħrajn wara għax żdiedu xi affarijiet max-shooting range. 

IĊ-CHAIRPERSON: Huwa possibbli tgħidulna – m’hemmx għalfejn risposta issa, imma tista’ tintbagħat risposta bil-miktub –  jekk SportMalta, as at end of year 2019, identifikatx lill-Uffiċċju tal-Awditur Ġenerali li jista’ ikun hemm xi ammonti li huma kkontestati? 

ONOR. DAVID AGIUS: U kemm minnhom?

IS-SUR CHARLES DEGUARA: Jekk nerġgħu naqraw dan il-paragrafu ngħid li ma naħsibx, u se ngħid għaliex. Għax SportMalta qalulna ċar u tond li kien għad jonqos €0.9 miljun. Qed nikkwota minn paġna 139 tar-rapport.

IĊ-CHAIRPERSON: Is-settlement kien ħafna ogħla minn hekk.

IS-SUR CHARLES DEGUARA: Fis-sentenza ta’ wara hemm li l-Finanzi taw lil SportMalta €1 miljun biex jgħaqqdu dawk il-€0.9 miljun. Kieku kienu jafu b’iżjed kontijiet li għadhom pendenti, il-Finanzi ma kenux jagħtuhom €1 miljun biss. Fir-rapport qed ngħidu li “For 2020, SportMalta was allocated another €1 million for the Shooting Range”. Dan ovvjament biex taqta’ dawk il-€0.9 miljun li konna semmejna. 

ONOR. DAVID AGIUS: Jiġifieri lilek mhux qed jagħmillek sens li l-ammont tela’ għal €13 miljun.

IS-SUR CHARLES DEGUARA: Hawnhekk le.

ONOR. DAVID AGIUS: U tafu kemm kien hemm out of court settlement?

IS-SUR CHARLES DEGUARA: Wara din id-data ma ċċekkjajniex għax qbadna audits oħrajn. 

ONOR. DAVID AGIUS: Jiġifieri waqt li qed tagħmlu l-audit ma qalulkomx li fadlilhom disputes dwar “A” u “B”.

IS-SUR CHARLES DEGUARA: Ma naħsibx. 

ONOR. DAVID AGIUS: Pereżempju, Luntz GmbH qatt ma ssemmewhom magħkom.

IS-SUR CHARLES DEGUARA: Not that I know of.

ONOR. GLENN BEDINGFIELD: X’jisimhom? 

ONOR. DAVID AGIUS: Luntz GmbH.

ONOR. GRAHAM BENCINI: Kumpanija Ġermaniża.

ONOR. DAVID AGIUS: Fuq il-maintenance tax-xibka. Qatt ma semmewhielkom fl-audit?

IS-SUR CHARLES DEGUARA: Meta għandek proġett bħal dan għandek ħafna tipi ta’ spejjeż, fosthom l-ispiża qawwija tal-construction, l-ispiża tal-equipment, kif ukoll l-ispiża, li qed  tirriferi għaliha inti, ta’ maintenance tal-equipment. X’aspetti ta’ din in-nefqa kienu ma nistgħux ngħidu minn hawnhekk, irridu niċċekkjaw.

ONOR. DAVID AGIUS: Tistgħu tiċċekkjaw jekk kienx hemm out of court settlement ma’ Delta Projects Ltd?  Jew Delta Projects Ltd qatt ma ssemmiet fl-invoices li tlabtu? Kellkom xi invoices, jew xi ħaġa relatata ma’ Delta Projects Ltd waqt li għamiltu l-audit?

IS-SUR CHARLES DEGUARA: Kieku kellna semmejnihom. 

IS-SINJ. TANYA MERCIECA: Tajjeb ngħidu li aħna nieħdu samples. Wara erba’ snin ma niftakrux x’kienet il-population kollha, jiġifieri la nistgħu ngħidu li kien hemm u lanqas li ma kienx hemm. Kieku, pereżempju, kienet sena wara konna iktar inkunu nistgħu ngħidu.

IĊ-CHAIRPERSON: Qed nitkellem loġikament. Min-naħa tal-Uffiċċju tagħkom ġie rrimarkat li hemm €0.9 miljun li huma outstanding dues, filwaqt li l-out of court settlement tela’ għal €2 miljun, jiġifieri m’iniex qed nara li hemm relazzjoni fl-ammonti. Qed nagħmel osservazzjoni. 

IS-SINJ. TANYA MERCIECA: Kieku konna nafu biha żgur konna nżiduha, anke bħala informazzjoni.

IĊ-CHAIRPERSON: Biex nagħti l-benefiċċju kollu, dan l-audit sar dwar perjodu ending 31st December 2019, jiġifieri jekk inqala’ xi dispute wara l-end of year, ma kienx se jaqa’ f’dan ir-rapport, però jista’ ikun li rriżulta...

ONOR. DAVID AGIUS:  Le, Mr Chairman, kien se jaqa’ għax kieku SportMalta kienu jgħidu li huma għandhom problema ma’...

IĊ-CHAIRPERSON: Onor. Agius, li qed ngħid jien hu li jekk inqala’ wara...

ONOR. GRAHAM BENCINI: Jiddependi meta nqala’.

IĊ-CHAIRPERSON: Jekk inqala’ wara ma setax ikun jaf. Jiddependi x’ġara. Ma nafux. 

ONOR. GLENN BEDINGFIELD: Jekk ikollok proġett li sar fl-2020...

ONOR. GRAHAM BENCINI: Le, Onor. Bedingfield, jiddependi meta nqala’. Skont meta nqala’.

IĊ-CHAIRPERSON: Jekk ġrat qabel end of year 2019 u nqalgħet xi ħaġa, jien nifhem li dik l-informazzjoni suppost ingħatat lill-Uffiċċju tal-Awditur Ġenerali. Jekk inqalgħet xi kwestjoni wara end of year 2019 mhijiex se taqa’ f’dan l-audit. 

ONOR. GRAHAM BENCINI: Ma naqbilx mija fil-mija, għax jiddependi meta sar l-audit. Ħalli nagħti eżempju. Jekk l-audit sar fit-30 ta’ Ġunju 2020 for year ending 31st December 2019 u f’Marzu 2020 ġrat xi ħaġa, hemm dak li jgħidulu post balance sheet events, jiġifieri intom tkunu aware u tirrappurtawha.

IS-SUR CHARLES DEGUARA:  Imma dak meta jsir financial audit.
ONOR. GRAHAM BENCINI:  Imma intom xorta suppost tkunu aware ta’ dak li ġara peress li ġrat qabel ma tkunu ffirmajtu r-rapport. Dik hi d-differenza.

IĊ-CHAIRPERSON: Imma hawnhekk m’aħniex qed nitkellmu fuq financial audit. Naqblu?

ONOR. GRAHAM BENCINI: Imma xorta tkun...

IS-SINJ. TANYA MERCIECA: Xorta nkunu nafu...

IĊ-CHAIRPERSON: Imma mhux se tirriżulta f’dan ir-rapport, għax dan mhux financial audit. Dak li qed ngħidu. Naqblu?

IS-SINJ. TANYA MERCIECA: Kieku konna nafu biha konna nniżluha.

ONOR. GRAHAM BENCINI: Hekk hu.

IĊ-CHAIRPERSON: Jista’ jkun ukoll, biex inkunu għedna kollox, li ġrat imma ma ngħatatx l-informazzjoni lill-NAO, għax fl-aħħar mill-aħħar huma jiddependu fuq l-informazzjoni li l-entitajiet jagħtuhom.

IS-SUR CHARLES DEGUARA: Jekk kien hemm dan id-dispute u kienu jafu bih, naraha stramba kif fil-finanzi tas-sena 2020 ma ngħatawx daqshekk flus.  Jista’ ikun li d-dispute qam wara. 

ONOR. GRAHAM BENCINI: Jista’ jkun. 

IĊ-CHAIRPERSON: Issa dik narawha meta jiġu r-rappreżentanti ta’ SportMalta u jirrispondu għaliha huma.

L-Onor. Graham Bencini.

ONOR. GRAHAM BENCINI: Vis-à-vis t-total project cost – qed naqra minn paġna 139 tar-rapport tal-NAO –  qed jingħad li t-total huwa ta’ €11.3 miljun u li “Up to this date, almost €9.7 million were paid, while another €0.9 million were outstanding, resulting in an aggregate cost of €10.6 million”. Id-differenza ta’ €0.7 miljun, bejn l-€10.6 miljun  u l-€11.3 miljun, x’inhi?

IS-SUR ORLAND BONAVIA:  Fil-paragrafu ta’ wara hemm  miktub li “The Agency intends to finance the remaining payments from the funds that it generates, or from any savings made...”.

ONOR. GRAHAM  BENCINI: Imma the remaining payments, mhux il-cost, għax fir-rapport qed jingħad li t-total aggregate cost huwa €10.6 miljun. 

IS-SUR ORLAND BONAVIA: Imbagħad riedu jaraw minn fejn se jġibu iktar flus biex iħallsu dik id-differenza.

IĊ-CHAIRPERSON: Għalhekk kien hemm il-€1 miljun tas-sena ta’ wara?

ONOR. GRAHAM BENCINI: Le, m’aħniex qed niftehmu. At this stage m’aħniex qed nitkellmu fuq pagamenti, imma qed nitkellmu fuq l-ispiża. Issa kif tħallset l-ispiża kwestjoni differenti. Aħna qed nitkellmu fuq it-total cost, li skont kif hawn miktub huwa €11.3 miljun. L-aggregate total huwa €10.6 miljun. Allura x’inhi d-differenza ta’ €0.7 miljun? Mhux kif tħallset qed nistaqsi imma x’inhi d-differenza.

IS-SUR ORLAND BONAVIA: Kif qed nifhem jien, qisu kien hemm flus ivvutati għad-differenza ta’ €0.7 miljun, u l-oħrajn riedu jaraw minn fejn se jġibuhom, jew jagħmlu cost savings fuq proġetti oħrajn jew fil-baġit tas-sena ta’ wara.

ONOR. GRAHAM BENCINI: Jiena ma nifhimhiex hekk.

IS-SINJ. TANYA MERCIECA: Għax il-contracted cost huwa skont it-tender jew skont l-agreement.

ONOR. GRAHAM BENCINI:  Hekk hu.

IS-SINJ. TANYA MERCIECA: Is-servizz mhux bilfors tkun użajtu kollu. It was the contracted value. 

ONOR. GRAHAM BENCINI:  Imma fir-rapport hawn li l-ispiża totali kienet ta’ €11.3 miljun.

MS TANYA MERCIECA: It-total contracted amount. 

ONOR. GRAHAM BENCINI: Jiġifieri l-ispiża totali tal-kuntratt kollu kienet ta’ €11.3 miljun.

IS-SINJ. TANYA MERCIECA:  Imma tal-kuntratt.

ONOR. GRAHAM BENCINI:  Mela għandek €9.7 miljun tħallsu sa dik id-data msemmija fir-rapport u €0.9 miljun li għadhom iridu jħallsu f’dik id-data.  Dawn flimkien jammontaw għal €10.6 miljun, jiġifieri hemm varjanza ta’ €700,000. (Interruzzjonijiet)  Jiġifieri intom ma tafux. Okay, mhux problema. 

ONOR. DAVID AGIUS: Intom dħaltu fuq it-technicality tal-proġett?  Rajtu jekk kienx hemm problemi ta’ audit anke tekniċi fil-proġett, jiġifieri dwar jekk ix-xogħol sarx ta’ kwalità, u jekk kienx hemm dubji dwar il-mod kif ix-xogħol was carried out by the contractor?

IS-SINJ. TANYA MERCIECA: Le, għax aħna financial and compliance audit għamilna.

ONOR. DAVID AGIUS: Jiġifieri waqt li qegħdin taraw l-invoices u kif jitħallsu, xi ħin jew ieħor indunajtu, jew kellkom xi informazzjoni, li x-xogħol min-naħa tal-kuntrattur ma kienx qed isir għal-livell li kienu jixtiequ bħala SportMalta?

IS-SUR CHARLES DEGUARA: Ippermettuli ftit, jekk jogħġobkom, għax m’aħniex qed niftehmu. Meta jsir proġett hemm entità responsabbli, u f’dan il-każ l-entità kienet SportMalta. SportMalta tqabbad il-periti tagħha, u meta perit ta’ entità, jew tal-Gvern,  jiċċertifika li x-xogħol sar tajjeb, isir il-ħlas. Mhux suppost jgħaddi ċenteżmu jekk il-perit ma jiċċertifikax li x-xogħol sar tajjeb. Allaħares li għal kull audit aħna jkollna mmorru noqogħdu niċċekkjaw ix-xogħol u dak li għamlu l-periti tal-Gvern!  Ma jagħmilx sens.

ONOR. DAVID AGIUS: Le, jien qed nistaqsi jekk meta tħallsu x-xogħlijiet tal-kuntrattur SportMalta qaltilkomx li ma kenitx sodisfatta bil-kwalità tax-xogħol li kien sar u allura kellhom xi pending payments.

IS-SUR CHARLES DEGUARA: Imma kieku m’għaddewx il-pagament. 

ONOR. DAVID AGIUS: Jien qed  nirriferi għall-istess rapport – u forsi issa nifhmu għalfejn jien qed nagħmel din id-domanda – fejn illum għandna technical report mill-Perit Robert Musumeci li qed jgħid li x-xogħol li għamlu Bonnici Brothers f’dan il-proġett kien “poor”. 
IS-SUR CHARLES DEGUARA: M’iniex qed nikkontesta...

ONOR. DAVID AGIUS: Imma allura ma nafx kif tħallsu għal xogħlijiet li huma deskritti bħala “poor” mill-Perit Robert Musumeci.

ONOR. GLENN BEDINGFIELD: L-awditur jista’ jissindika meta tħallsu. Dwar kif tħallsu u jekk sarx ix-xogħol tajjeb jew le...

ONOR. DAVID AGIUS: Imma inti ma tħallasx fuq xogħol li  mhux tajjeb.

ONOR. GLENN BEDINGFIELD: Imma dik mhijiex mistoqsija li tagħmel lill-Awditur. Trid tagħmel id-differenza bejn quality surveyor u awditur.

ONOR. DAVID AGIUS: Qed naraw jekk sabux xi karta jew xi informazzjoni waqt l-audit li għamlu. Qed nistaqsu jekk SportMalta qalitx lill-Adwitur li għandha problema għax ma kenitx qed tħoss li l-kwalità hija tajba. Issa qed naraw li l-Perit Robert Musumeci qal li l-kwalità ma kenitx tajba, u nikkwota “A technical report by government consultant Robert Musumeci confirms that the hasty construction of a new shooting range at Ta’ Kandja lacked professionalism and was marred by poor workmanship, rendering the range practically unusable”.

ONOR. GLENN BEDINGFIELD: Onor. Agius, jekk SportMalta kellha dik it-tip ta’ problema li qed issemmi int, żgur li ma kenitx se tirrapporta lill-NAO.

ONOR. DAVID AGIUS: Mela ma tgħidilhomx! Dażgur li tgħidilhom! Tgħidilhom li mhijiex se tħallas għax ix-xogħol huwa ta’ kwalità ħażina. 

ONOR. GLENN BEDINGFIELD: Imma l-NAO fiex jidħol f’dawn l-affarijiet?

IĊ-CHAIRPERSON: Ippermettuli nikkjarifika punt. 

ONOR. DAVID AGIUS: Qed tħallas għal xi ħaġa li mhijiex tajba.

ONOR. GLENN BEDINGFIELD: Imma l-NAO wara li jsiru l-ħlasijiet jagħmel l-audit.

IĊ-CHAIRPERSON: M’hemmx cross debating, jekk jogħġobkom. (Interruzzjonijiet) 

ONOR. GLENN BEDINGFIELD: M’iniex qed immeri x’qal il-Perit Musumeci. Kulma qed ngħid jien huwa li l-osservazzjoni li qed tagħmel inti, Onor. Agius, mhijiex flokha li titqajjem meta għandna quddiemna lill-Uffiċċju tal-Awditur Ġenerali, għax l-Uffiċċju tal-Awditur Ġenerali jeżamina l-kontijiet, mhux ix-xogħol. Jekk SportMalta ma tistax tħallas fuq xi ħaġa, ma jispettax lis-sinjuri li għandna quddiemna llum biex jiddeċiedu... Tista’ ġġib perit u jgħidlek hu, imma mhux is-sinjuri li għandna quddiemna llum.

IS-SUR CHARLES DEGUARA: Aħna nassumu li kull ċenteżmu minfuq ikun ġie ċċertifikat mill-perit, għax il-bqija ma tistax... 

IĊ-CHAIRPERSON: Ħalli nippreċiża xi ħaġa. L-ewwel nett, bħala Kumitat nitlobkom biex nagħmlu d-domandi lill-uffiċjali li għandna quddiemna u mhux isir cross debate. (Interruzzjonijiet) Għal kulħadd qed ngħid. 

ONOR. ALEX MUSCAT: Kellna diskussjoni ġenwina mal-Onor. Agius David. 

IĊ-CHAIRPERSON: Għal kulħadd qed ngħid. 

ONOR. DAVID AGIUS: Napprezza, Onor. Muscat.

IĊ-CHAIRPERSON: Importanti li jitwassal il-messaġġ ta’ kif se jkun fuq il-ballot sheet! Jekk ma jimpurtax, se nistaqsi domanda għax tqajjem il-punt dwar il-kwalità tax-xogħlijiet. Fhimna l-ispjegazzjoni li Allaħares tidħlu fuq punti ta’ ċertifikazzjoni tax-xogħlijiet, però dwar id-differenza ta’ €0.7 miljun, li rrimarka dwarhom l-Onor. Bencini, la ma kienx hemm il-ġustifikazzjoni għalihom, ikun hemm il-preżunzjoni ta’ ċertifikazzjoni, jew le? Ma nafx jekk intomx tifhmu d-domanda. 

IS-SUR ORLAND BONAVIA: M’iniex qed nifhimha.

IĊ-CHAIRPERSON: Intom għedtulna li l-Uffiċċju jassumi li hemm preżunzjoni li x-xogħol sar skont is-sengħa, l-arti, u ċ-ċertifikat u kollox... 

IS-SUR CHARLES DEGUARA: Mhux f’dan il-proġett biss, imma dejjem. 
IĊ-CHAIRPERSON: Hekk hu, dik hija l-preżunzjoni li ssir dejjem fuq dak li jkun qed jidher. Il-fatt li hemm din id-diskrepanza tal-€0.7 miljun xorta jkun hemm din il-preżunzjoni? Qed nagħmel din id-domanda biex inkunu koprejna l-preżunzjoni kollha.

IS-SUR CHARLES DEGUARA: Dak huwa l-ammont li sar fil-kuntratt, fil-bidu qabel beda x-xogħol. 

IĊ-CHAIRPERSON: Jiġifieri il-€11.3 miljun.

IS-SUR CHARLES DEGUARA: Hekk hu.  Ta’ qabel beda x-xogħol.

IĊ-CHAIRPERSON: Naqblu. 

IS-SUR CHARLES DEGUARA: Meta beda x-xogħol u beda l-infiq, attwalment ma ntnefaqx daqshekk imma ntnefaq inqas. Jien ma ħdimtx direttament fuq l-audit, imma kieku kelli naqra dak il-paragrafu nifhem li fil-verità intnefqu inqas minn dak li kien hemm kuntrattat.

IĊ-CHAIRPERSON: Intnefqu €10.6 miljun. Imbagħad is-sena ta’ wara kien hemm allokazzjoni ta’ €1 miljun, u intom ma dħaltux fiha għax kienet wara li għalaq l-audit. 

IS-SUR CHARLES DEGUARA: Mhijiex parti mill-audit u nistgħu ma nagħtuhiex dik l-informazzjoni, imma qed nagħtuha bħala informazzjoni biss. 

IĊ-CHAIRPERSON: L-Onor. Graham Bencini.

ONOR. GRAHAM BENCINI: Vis-à-vis l-weak internal controls, fil-presentation intqal li “The percentage pre-established capping of 15% for modifications carried out on the spectators’ stand contract was exceeded”. Għandkom informazzjoni b’kemm ġie exceeded?

IĊ-CHAIRPERSON: B’29%. 

IS-SUR ORLAND BONAVIA: B’€89,000, jiġifieri 29%.

ONOR. GRAHAM BENCINI:  €89,000 total? 

IS-SUR ORLAND BONAVIA: Le, it exceeded additional quantity utilised for this part of the total.

ONOR. GRAHAM BENCINI: Jiġifieri dan qabeż by 29%, jew kien 29%?

IS-SUR ORLAND BONAVIA: Equivalent to 29% of the.... 

ONOR. GRAHAM BENCINI: Jiġifieri qabeż by 29%.

IS-SUR ORLAND BONAVIA: Imma huma setgħu jaqbżuh bi 15%, u allura jiġi li nqabeż b’14%.

IS-SINJ. TANYA MERCIECA: Il-varjanza kienet 29%. 

ONOR. GRAHAM BENCINI: Grazzi.

IĊ-CHAIRPERSON: L-Onor. Claudette Buttigieg.

ONOR. CLAUDETTE BUTTIGIEG:  Aktar ‘l isfel fl-istess paġna, taħt  it-title “Shortcomings” hemm li “contract prices matched exactly the bid amounts, even when these were higher than the estimate prepared by the Quantity Surveyors”.  Forsi tistgħu telaboraw ftit dwar dan u tagħtuna eżempji ta’ dan il-każ?

IS-SUR ORLAND BONAVIA:  Li qed ngħidu hu li normalment, meta tkun se toħroġ il-call, tqabbad il-quantity surveyors tiegħek u jikkalkolawlek kemm se jiswa l-proġett, pereżempju jgħidulek se jiġi jiswa €100,000. F’dan il-każ ħarġu tliet proġetti differenti lil tliet bidders differenti u wieħed minnhom għal dan il-proġett partikolari qallu €120,000 u dawn aċċettawh, jiġifieri ma qagħdux jippruvaw jinnegozjaw u jnaqqsu.

ONOR. CLAUDETTE BUTTIGIEG: Ma ppruvawx jinnegozjaw biex iġibu prezz aħjar, eċċ.  Ħalli nerġa’ immur fuq l-argument li sar l-ewwel dwar il-project management. Prattikament li ntqal huwa li SportMalta ma kellhomx project management tagħhom per se, imma aħna nafu li jeżistu kumpaniji u individwi li joffru dan is-servizz. Nafu jekk kienx hemm xi sejħa għall-project management f’dan ir-rigward u jekk daħalx ukoll fin-nefqa li għandna hawnhekk?

IS-SUR ORLAND BONAVIA: Dik ma dħalniex fiha. 

ONOR. CLAUDETTE  BUTTIGIEG: Kollox sew. Grazzi.

IĊ-CHAIRPERSON: Taħt is-section “Lack of Ownership over the Shooting Range Project” hemm li “SportMalta was not in a position to provide NAO with basic information, such as the exact period of execution of the different project stages. Xi tridu tfissru biha “basic information”? 

IS-SUR ORLAND BONAVIA: Eżatt warajha, f’paġna 141 imbagħad hemm “such as the exact period of execution of the different project stages”. 

IĊ-CHAIRPERSON:  Meta qed ngħidu “Various requests for documentation were forwarded to the Quantity Surveyors, Site Manager, Projects Manager, as well as SportMalta’s outgoing Chief Executive Officer, as applicable”, ir-request for documentation mhux mill-NAO saret, imma minn SportMalta. Naqblu?

IS-SUR ORLAND BONAVIA: Aħna dejjem lil SportMalta kellimna.

IĊ-CHAIRPERSON: Lil SportMalta għedtulhom li kienu qegħdin jagħtukom informazzjoni konfliġġenti?  U tlabtuhom jispjegaw il-konfliġġenza? Jekk ma tiftakrux tistgħu tirrisponduna bil-kitba. 

IS-SUR ORLAND BONAVIA:  Niċċekkjaw, però normalment, jekk ikun hemm xi ħaġa nerġgħu nistaqsuhom. 

IS-SUR CHARLES DEGUARA: ...jilmentaw li nistaqsuhom iż-żejjed.

IĊ-CHAIRPERSON: Jiena minn dawn is-sentejn esperjenza hawnhekk naf li tibagħtu l-informazzjoni, però tajjeb li nimxu wieħed wieħed biex ma nagħmlux ġeneralizzazzjoni, u nitrattaw kull entità u kull rapport għalihom.

IS-SINJ. TANYA MERCIECA: Fil-verità kieku kellhom spjegazzjoni kienu jagħtuhielna bħala kumment wara li tajnihom il-management letter.

IĊ-CHAIRPERSON: Jiġifieri ma kienx hemm ġustifikazzjoni min-naħa tagħhom li ma kenitx tajba. 

IS-SINJ. TANYA MERCIECA: Le.

IĊ-CHAIRPERSON: Ma kienx hemm ġustifikazzjoni?

IS-SINJ. TANYA MERCIECA: Lanqas setgħu jispjegawha fil-fatt. 

IĊ-CHAIRPERSON: Aktar domandi? L-Onor. Claudette Buttigieg.

ONOR. CLAUDETTE BUTTIGIEG: Qed naqra dan il-paragrafu f’paġna 141, li għadu kemm ġie kkwotat dwar il-projects manager – u mhux għax qed niffissa fuqu – u qed nara li hemm nota interessanti ħafna.  Fil-fatt foot note 8 tgħid li “Engaged by SportMalta in 2017 to provide project management contract administration and cost control. The Projects Manager was expected to overlook the Shooting Range project by taking minutes of progress meetings. At time of audit, this Manager was still providing his services  to SportMalta”. Jiġifieri din il-persuna kellha responsabilità kbira. Dan il-punt li qed jirrileva l-Awditur huwa ta’ importanza, għax hawnhekk hawn nuqqasijiet kbar u suppost li kien hemm persuna li kienet qiegħda tiċċekkja li dawn l-affarijiet qegħdin isiru kif suppost. U din il-foot note naħseb li hija rilevanti ħafna għal dak li qegħdin ngħidu hawnhekk, għax mhux kien hemm persuna li għamlet ix-xogħol u telqet, imma saħansitra f’dan iż-żmien kienet għadha qiegħda hemmhekk, u allura hija ta’ importanza kbira. 

IĊ-CHAIRPERSON:  Nirriferi għal fejn hemm “Minutes of progress meetings”.  Nafu kemm-il meeting kien hemm f’dan il-perjodu f’dan ir-rigward? Again, jekk m’għandekx din l-informazzjoni issa, tibagħtuhielna aktar tard.

IS-SUR ORLAND BONAVIA: Irridu niċċekkjaw.

IĊ-CHAIRPERSON: Ingħatajtu kopja tal-minuti? 

IS-SUR ORLAND BONAVIA:  Niċċekkja rrid għax ma nafx bl-amment x’iċċekkjajna eżattament, jiġifieri jekk kellniex il-kopji u kemm iċċekkjajnihom. 

IĊ-CHAIRPERSON: Fil-każ nitolbukom sabiex jekk ikollkom għad-dispożizzjoni tagħkom il-minuti tgħaddulna kopja.  Ma nafx jekk hemmx il-fakultà li l-progress minutes jiġu quddiem dan il-Kumitat – f’investigazzjonijiet oħrajn, jiġu mgħoddija lill-PAC – dejjem jekk qegħdin għandkom.

IS-SUR CHARLES DEGUARA: Ġeneralment f’dawn it-tip ta’ audits ma nitolbux il-minuti, jiġifieri I wouldn’t be surprised li ma tlabnihomx, għax ma nafx x’differenza tagħmel fuq in-nefqa. 

IĊ-CHAIRPERSON: Quddiem dan il-Kumitat normalment ikollna investigazzjonijiet, fejn tliet Membri mill-PAC jkunu talbu lill-Awditur Ġenerali jagħmel, filwaqt li dan huwa dokument li joħroġ mill-Public Accounts tal-2019. Mhijiex investigazzjoni, imma hija audit. Qed nagħmel din id-distinzjoni għax issemmew il-minuti. 

IS-SUR CHARLES DEGUARA: Aħna xorta se niċċekkjaw, imma 99% ma tlabnihomx.

IĊ-CHAIRPERSON: Jekk jogħġobkom. L-Onor. David Agius.

ONOR. DAVID AGIUS: Qed nifhem li x’imkien kien hemm li se jkun hemm a second phase tal-proġett? Kien hemm xi flus intenzjonati għas-second phase?

IS-SUR ORLAND BONAVIA: F’paġna 139 jingħad li:

“For 2020, SportMalta was allocated another €1 million for the Shooting Range, to finance the second phase of the project.”.

ONOR. DAVID AGIUS: Kontu nfurmati x’inhu s-second phase u nafu jekk sarx?

IS-SUR ORLAND BONAVIA: Le, ma nafux. Ma dħalniex fiha. Aħna għamilna dan l-audit imbagħad ma komplejniex fuqu. 

IĊ-CHAIRPERSON: Imma l-Uffiċċju kien jaf what is the first phase, what is the second phase, u jekk hemmx fażijiet oħrajn? Ikun infurmat meta jkun qed isir audit? 

ONOR. DAVID AGIUS: Kien hemm xi pjanti ta’ xi ħaġa? €1 miljun kien hemm lesti għas-second phase? Qed nistaqsi għax jien naħseb li ma kien hemm l-ebda second phase. Jiġifieri dan il-€1 miljun ma nafx fejn mar.

IĊ-CHAIRPERSON: Allokati kienu. Jiġifieri l-audit sar fl-2019, u wara l-2019 ma kienx hemm audit dwar dan is-suġġett. 

L-Onor. Andy Ellul.

ONOR. ANDY ELLUL (Segretarju Parlamentari għad-Djalogu Soċjali): Sur President, nixtieq li nkomplu bl-andament serju li konna qbadna. Kif għedt inti, hawnhekk qed nitkellmu fuq stampa li twassalna sal-aħħar ta’ Diċembru 2019, u qegħdin nitkellmu dwar audit u mhux dwar investigazzjoni.

IĊ-CHAIRPERSON: Hekk hu.  Hekk qed ngħid jien. 

ONOR. ANDY ELLUL: Jiġifieri kemm jista’ ikun ma ndawruhiex qisna...

IĊ-CHAIRPERSON: Sal-aħħar tas-sena 2019. Diġà saret l-ispjegazzjoni dwar is-sena 2020, ma nafx jekk kontx hawnhekk.

ONOR. ANDY ELLUL: Qed ngħid hekk għax l-Onor. Agius  David qabad fuq...

IĊ-CHAIRPERSON: Fil-preżentazzjoni saret l-ispjega, kien hemm talbiet ta’... Din tal-Onor. Agius David mhijiex togħġobni.  (Interruzzjonijiet)  Le, le, jien m’iniex kandidat għall-elezzjonijiet li se jsiru dalwaqt. 

IS-SUR CHARLES DEGUARA: Nixtieq ngħid xi ħaġa biex nifhmu aħjar lil xulxin. Meta għandek audit bħal dan, li aħna kull sena noħorġu bejn wieħed u ieħor 35 jew 40 minnhom, nagħtu madwar 500 siegħa ta’ xogħol. Aħna nżommu record ta’ kemm kull awditur ikun  ħadem fuq audit, u fuq dawn it-tip ta’ audits aħna nagħtu bejn wieħed u ieħor 500 siegħa ta’ xogħol, mentri għal dawk l-investigazzjonijiet, ħafna drabi jkun hemm bżonn ta’ eluf ta’ sigħat ta’ xogħol għax ikunu iżjed impenjattivi.

IĊ-CHAIRPERSON: Tort tagħna mela!

IS-SUR CHARLES DEGUARA: Wara kollox, aħna qegħdin hawnhekk biex nagħtukom servizz. Qed ngħid hekk biex wieħed iżomm distinzjoni netta bejn compliance audits u dawk it-tip ta’ investigazzjonijiet fejn għandek...

IĊ-CHAIRPERSON: Hawnhekk qed nitkellmu fuq  tmien paġni minn rapport sħiħ fejn hemm 138 paġni qabel u hemm aktar paġni wkoll wara, għax din hija sezzjoni mill-public accounts.

L-Onor. Claudette Buttigieg.

ONOR. CLAUDETTE BUTTIGIEG: Sur Deguara,  xi jwassal biex intom tagħmlu audit għal xi ħaġa bħal din? Tkun għorkitkom għajnejkom fuq xi ħaġa, jew inkella tkun random? 

IS-SUR CHARLES DEGUARA: Kumbinazzjoni kelli intervista nhar il-Ġimgħa fejn saritli domanda simili u weġibtha; hija mistoqsija interessanti li jagħmluha ħafna nies. Jien nikkalkola li f’95% tal-audits li nagħmlu niddeċiedu s-suġġett aħna, u għal dawn it-tip ta’ audits sa Settembru nkunu poġġejna madwar mejda biex niddiskutu x’tip ta’ audits se nagħmlu, għax inti għandek materjalità, riskju... Dan mhux inqum filgħodu jien jew d-Deputat Awditur Ġenerali u ngħidu ħa mmorru nagħmlu audit x’imkien, imma jkun hemm kriterji stabbiliti. Fil-fatt lill-kollegi tagħna ngħidulhom jieħdu paċenzja bina għax il-big spenders huma s-saħħa, l-edukazzjoni u l-benefiċċji soċjali, u ġeneralment għandhom immorru, u ndejquhom, għax il-materjalità hija waħda... Imbagħad għandek riskji. Aħna, fejn naraw li hemm minn dawn l-affarijiet – u hemm mudell li nimxu miegħu –...  Ġeneralment sa Ottubru jkollna pjan għas-sena ta’ wara, u ddeċidejna li mis-sena li ġejja dak il-pjan se ngħadduh lill-permanent secretaries rispettivi, biex huma jkunu jistgħu jippjanaw is-sena tagħhom. Aħna sal-lum niktbulhom u ngħidulhom li sejrin nagħmlu audit fuq “X”, u veru li ma tantx ikunu jistgħu jippjanaw, għalhekk iddeċidejna li s-sena li ġejja nagħtuhom il-pjan biex ikunu jistgħu jippjanaw aħjar. Din it-tip ta’ koperazzjoni hija tajba, kemm għall-awditur kif ukoll għall-auditee. Jiġifieri biex inwieġeb lill-Onor. Buttigieg ngħid li l-95% tal-audits li niddeċiedu aħna, niddeċieduhom fuq kriterji. Mhux l-ewwel darba li jċempel Ministru u jgħidilna “intom qbadtu mal-ministeru tagħna?”, u aħna ngħidulu li le, aħna m’għandna xejn magħhom imma għandna pjan u hemm kriterji li aħna nimxu fuqhom. Il-5% l-oħra tal-audits isiru, jew fuq talba tal-PAC, jew fuq talba ta’ NGOs, jew fuq talba ta’ third parties li jitkbulna biex jgħidulna li they have reasons to believe li hemmhekk hemm “hekk”, “hekk”, u “hekk” u aħna nagħmlu preliminary audit ħalli naraw jekk huwiex worth it, għax kieku kellna nwettqu kull audit li niġu mitluba nagħmlu, mhux 50 ruħ għandna bżonn imma 200 ruħ. 

IĊ-CHAIRPERSON: Fir-rigward tal-conflicting information li semmejtu aktar qabel, huwa possibbli li l-PAC ikollu identifikat liema kienet l-informazzjoni kunfliġġenti? Jew qed nitolbukom wisq xogħol f’dan il-każ? Nifhem li jkollkom x’tagħmlu, però naħseb li tajjeb li l-PAC ikun jaf fejn kien hemm informazzjoni kunfliġġenti.

IS-SINJ. TANYA MERCIECA: Ovvjament irridu nfittxu, għax issa d-dokumenti huma arkivjati.

IĊ-CHAIRPERSON: Meta qed ngħidu li kien hemm total reliance on third parties sabiex tinġib id-dokumentazzjoni, il-prova ta’ din hija verbali, fis-sens li qalulkom li mhux qegħdin għandhom, jew inkella hemm xi korrispondenza f’dan is-sens? Hemm xi dikjarazzjoni min-naħa ta’ SportMalta li tgħid li m’għandhomx id-dokumentazzjoni għandhom?

IS-SUR ORLAND BONAVIA: Meta ma jagħtuhielekx mal-ewwel ikunu qed juruk li m’għandhomx dik l-informazzjoni; jew ma jkunux organizzati b’mod li jagħtuhielek mill-ewwel, jew inkella kellhom iġibuha mingħand ħaddieħor.

IĊ-CHAIRPERSON: Però l-korrispondenza taċ-chasers, jiġifieri fejn intom għamiltu requests biex jibagħatulkom l-informazzjoni u ma kienx hemm risposta, jew injoraw l-email, qiegħda għad-dispożizzjoni tal-Uffiċċju tagħkom? Għadha għandkom?

IS-SINJ. TANYA MERCIECA: Niċċekkjaw, imma naħseb li għandna.

IĊ-CHAIRPERSON: Qed nitlob għal dan biex naraw ukoll is-sekwenza ta’ għalfejn bdew jiġu njorati dawn it-tip ta’ emails min-naħa tal-Uffiċċju tagħkom.

ONOR. GLENN BEDINGFIELD: Ma qalx li ġew injorati.

IĊ-CHAIRPERSON: Jekk ma rrispondewhomx!

ONOR. GLENN BEDINGFIELD: Safejn naf jien is-Sur Bonavia qal li l-informazzjoni dejjem kienet ipprovduta.

ONOR. CLAUDETTE BUTTIGIEG: Imma xhur wara.

ONOR. GLENN BEDINGFIELD:  Imma kienet ipprovduta, u l-fatt li kienet ipprovduta... Veru li forsi ma kenitx ipprovduta malajr, imma ma tistax...

IĊ-CHAIRPERSON: Naħseb kienu waslu biex jagħmlu l-public accounts tas-sena ta’ wara!

ONOR. GLENN BEDINGFIELD: Imma ma tistax tgħid li kienet injorata. Kienet ipprovduta tard, imma waslet. Meglio tardi che mai.

ONOR. ANDY ELLUL: Ejjew inżommu l-mistoqsijiet ġenerali. Niftakru li għandna x-xhieda quddiemna. Jekk jista’ jkun inħalluhom...

IĊ-CHAIRPERSON: X’jiġifieri?

ONOR. ANDY ELLUL: Inħalluhom jispjegaw.

IĊ-CHAIRPERSON: Għalhekk qed nistaqsi lilhom jien! 

Ħa mmur għall-weak internal controls. Fil-preżentazzjoni għedtu li l-berm wall...  L-ewwel nett x’inhu l-berm wall?

IS-SUR ORLAND BONAVIA: Milli niftakar huwa ħajt biex iċ-ċomb ma joħroġx barra. 

IĊ-CHAIRPERSON: Minn dak li sibtu intom qed nifhem li beda x-xogħol però mbagħad wara, kien hemm il-formalizzazzjoni tal-kuntratt. Kellkom informazzjoni dwar kif intagħżel dak il-kuntrattur, la l-ewwel beda x-xogħol imbagħad wara sar il-kuntratt?

IS-SUR ORLAND BONAVIA: Irrid niċċekkja wkoll. 

IS-SUR CHARLES DEGUARA: Ħalli niċċaraw ħaġa. Ejjew ngħidu li l-kuntrattur intagħżel bl-aqwa mod possibbli, aħna dejjem insostnu li qabel jibda x-xogħol għandu jkun hemm ftehim.

IĊ-CHAIRPERSON: Isir kuntratt. Naqblu.

IS-SUR CHARLES DEGUARA: Għax jekk m’għandekx ftehim, imbagħad tqum xi dispute jew xi ħaġa... Jiġifieri kif intagħżel il-kuntratt u jekk hemmx kuntratt huma żewġ issues differenti.

IĊ-CHAIRPERSON: Agreed, però intom dħaltu fuq kif intagħżel il-kuntrattur, jew intom ma tidħlux fiha? Naf li dan huwa audit, imma qed nistaqsi.

IS-SUR CHARLES DEGUARA: F’din l-audit ma nafx jekk dħalniex.

ONOR. GLENN BEDINGFIELD:  This is an audit, not an investigation.

IĊ-CHAIRPERSON: Iva, diġà għedtha jien. L-ewwel għedtuli li huwa tajjeb li nistaqsi għall-informazzjoni, u issa qed tgħiduli biex ma nistaqsix. Qed nistaqsi biex ikollha kjarifika ta’ where they draw the line. 

ONOR. GLENN BEDINGFIELD: Mhux għax qed idejquni l-mistoqsijiet, imma qed tistaqsi affarijiet li... S’issa kkostatajna li ma kenux parti mill-eżami li għamlu l-NAO, għax huma għamlu eżami finanzjarju mhux tal-proċessi u proċeduri.

IS-SUR CHARLES DEGUARA: Ħa nagħti spjegazzjoni. Hawnhekk quddiemna għandna żewġ sezzjonijiet.  Waħda minnhom hija dwar shortcomings li għandhom x’jaqsmu ma’ procurement, u dik li semmejt int għandha x’taqsam ma’ procurement. Jiġifieri se mai din kienet taqa’ taħt din is-sezzjoni, li għalina hija sezzjoni importanti ħafna, għax jekk m’hemmx kontrolli hemm problema. Iżjed ma hemm kontrolli iżjed suppost l-affarijiet huma tajbin. Semmejna din f’din is-sezzjoni ta’ weak internal controls għax beda x-xogħol qabel ma sar il-ftehim, xi ħaġa li aħna ma nistgħu naċċettaw qatt. Kieku kienet kwestjoni ta’ procurement kienet taqa’ f’din is-sezzjoni. Fil-fatt, hawn miktub – qed ninduna biha issa – li “in the case of the construction of the berm wall (€2,371,534 VAT excl.), as well as alterations and finishes to the clubhouse building (€160,231 VAT excl.), SportMalta contacted three contractors for each task and asked them to submit their bids”. Jiġifieri l-mistoqsija tiegħek hija mwieġba fis-sezzjoni ta’ fejn jaqa’ l-procurement.

IĊ-CHAIRPERSON: Tajjeb.  L-Onor. Ellul.

ONOR. ANDY ELLUL: Jiġifieri dak li hemm fl-aħħar bullet li hemm taħt weak internal controls, mhuwiex issue ta’ procurement.

IS-SUR CHARLES DEGUARA: Le, hawnhekk l-issue hija li beda x-xogħol qabel sar il-ftehim.

IĊ-CHAIRPERSON: L-issue hija li l-kuntratt sar wara li kienu bdew ix-xogħlijiet. 

IS-SUR CHARLES DEGUARA: Waħda mill-kmandamenti ta’ compliance, b’mod internazzjonali mhux tagħna biss, hija li l-ewwel tagħmel agreement imbagħad jibda x-xogħol.

IĊ-CHAIRPERSON: Għax minn meta beda x-xogħol sa meta sar il-kuntratt ma kien hemm...

IS-SUR CHARLES DEGUARA: Eżatt.

ONOR. ANDY ELLUL: Jiġifieri dawn l-erba’ bullet points ma jitkellmux dwar issues ta’ procurement.

IS-SUR CHARLES DEGUARA: Le, l-issues ta’ procurement qegħdin f’page oħra.

ONOR. ANDY ELLUL: Grazzi.

IĊ-CHAIRPERSON:  L-Onor. Bencini.

ONOR. GRAHAM BENCINI: Fl-aħħar paragrafu ta’ paġna 146 qed tgħidu li:

“Furthermore, since acceptance certificates were not made available for audit purposes”.

Imbagħad il-management comments qed jgħidu li l-acceptance certificates kienu qegħdin hemm u dokumentati, jiġifieri bażikament qed imorru kontra dak li għedtu intom. Nifhem sewwa li l-management stess qed jgħidu li kellhom iċ-ċertifikati imma ma tawhomlkomx?

IS-SUR CHARLES DEGUARA: Hekk nifhimha jien ukoll.

ONOR. GRAHAM BENCINI: Jiġifieri tifhimha bħali.

IS-SUR CHARLES DEGUARA: Imma min ħadem fuq l-audit qiegħed f’pożizzjoni li jgħid aħjar minni. 
IS-SUR ORLAND BONAVIA:  Jien hekk nifhimha wkoll.

ONOR. GRAHAM BENCINI: Jiġifieri dawn qed jgħidu li kellhom iċ-ċertifikati, li qed jagħmlu riferenza għalihom f’paġna 147, imma ma tawhomlkomx għax kieku intom ma kontux tagħmlu dak il-kumment li ma kenux available for audit purposes.

IS-SUR CHARLES DEGUARA: Jekk ġew id-dokumenti għandna x’interess għandna ngħidu li ma ġewx?

ONOR. GRAHAM BENCINI: Meta intom tagħmlu r-rakkmandazzjonijiet u l-management jagħtu l-counter comments tagħhom, intom tieqfu hemm? Jew tmorru lura? Għax hawnhekk bażikament qed jgħidu li mhux veru...

IĊ-CHAIRPERSON: Il-kelma tagħhom kontra l-kelma tagħkom.

ONOR. GRAHAM BENCINI: Eżatt. F’dan il-każ l-NAO jmur lura u jgħidilhom li la mhux veru allura jistgħux jagħtuhomlkom? 

IS-SUR CHARLES DEGUARA: Fl-istess audit le, imma wara tlieta jew erba’ snin immorru nagħmlu follow up audit u niċċekkjaw jekk ir-rakkmandazzjonijiet tagħna ikunux ittieħdu on board. 

ONOR. GRAHAM BENCINI: Imma tindirizzaw il-management comments li saru fuq rakkmandazzjonijiet tagħkom? 

IS-SUR CHARLES DEGUARA: Mhux ħafna, għax ħafna drabi... Jekk jien bħala audit office ma rċevejtx dokumentazzjoni m’għandix interess ngħid li...

ONOR. GRAHAM BENCINI: Mija fil-mija.

IS-SUR CHARLES DEGUARA: Jien diġà għedt, u nibqa’ ngħidha, li parti mill-mankanza ta’ dan ix-xogħol kien li l-entità li kienet responsabbli ma kellhiex project manager tagħha. Ma nixtieqx nidħol iżjed fis-suġġett, għax hemm issues kbar, imma jien dejjem ngħid, u għandi għax nifhem, li issa li qed iwettqu proġetti kbar għandhom project manager tagħhom, għax thank God il-lezzjoni ħaduha. Għax dak huwa l-iskop tal-audits tagħna. Waħda min-nuqqasijiet il-kbar ta’ din il-kwestjoni kienet li xi minn daqqiet lanqas kien hemm qbil assolut bejn l-entità u l-project manager. 

ONOR. ALEX MUSCAT: Qed nifhem sewwa li din kienet l-ewwel darba li sar dan it-tip ta’ audit fuq SportMalta?

IS-SUR CHARLES DEGUARA: Safejn niftakar jien, iva.

ONOR. ALEX MUSCAT: U minn dak li rrapportajtu intom hawnhekk, nifhem sew li din kienet l-ewwel darba li SportMalta qed tagħmel proġett ta’ dan il-kobor?

IS-SUR CHARLES DEGUARA: Hekk hu.

ONOR. ALEX MUSCAT: Jiġifieri din kienet l-ewwel esperjenza li SportMalta għamlet investiment kapitali li jaqbeż il-€11 miljun.

IS-SUR CHARLES DEGUARA: Hekk hu.

ONOR. ALEX MUSCAT: U qed nifhem li għalhekk ħassejtuha materjali biżżejjed biex tagħmlu din l-audit. 

IS-SUR CHARLES DEGUARA: Hekk hu. Kien proġett massiv.

ONOR. ALEX MUSCAT: SportMalta kellhom sapport minn entitajiet oħra governattivi, jew anke mill-Ministeru fl-execution ta’ dan il-proġett?

IS-SUR CHARLES DEGUARA: Safejn naf jien kien hemm sostenn tekniku min-naħa tal-Public Works, imma nkun irrid niċċekkja dwar dan.

IS-SUR ORLAND BONAVIA: Il-quantity surveyors kienu tal-Public Works.

ONOR. ALEX MUSCAT: Jiġiferi at that point in time kienu qed jistrieħu anke fuq riżorsi li mhumiex strettament tagħhom, imma huma ta’ entitajiet pubbliċi.

IS-SUR CHARLES DEGUARA: And that was one of the main issues – li ili ngħidha mill-bidu – li ma kienx hemm riżorsi tagħhom interni. 

ONOR. ALEX MUSCAT: Però min-notamenti tagħkom nifhem li għal dak li jirrigwarda procurement rules xorta mxew mar-regoli tal-ministeru; negotiated procedures, call for quotations, tenders... 

ONOR. CLAUDETTE BUTTIGIEG: Anzi, bl-oppost, ma nnegozjawx.

ONOR. ALEX MUSCAT: Ħa nistaqsi lin-NAO.

ONOR. CLAUDETTE BUTTIGIEG: Għadu kif spjegaha lili. Qalli li “the respective quotes were not negotiated, and the contract prices matched exactly the bid amounts, even when these were higher than…”.

IS-SUR CHARLES DEGUARA: Fuq dawn il-partijiet ma kenux innegozjaw. 

IĊ-CHAIRPERSON: Biss biss hemm section li titkellem dwar shortcomings related to procurement procedures.

ONOR. ALEX MUSCAT: Qed nifhem allura li dawk il-mankanzi ma kenux fuq l-investiment kapitali kollu.

IS-SUR ORLAND BONAVIA: L-ewwel nett aħna nkunu ħadna sample, m’aħniex se nieħdu l-proġett kollu, u f’dak is-sample li rajna, il-problema fuq negotiation procedures kienet din li semmejna hawnhekk.

ONOR. ALEX MUSCAT: Fl-ispjegazzjoni tagħhom, anke minn artikli li sibt, kienu qalu li dan il-berm wall...

IĊ-CHAIRPERSON: Qed tgħid għall-ispjega ta’ SportMalta.  Hux hekk?

ONOR. ALEX MUSCAT: Iva. ...li qed nifhem li huwa dak il-ħajt aħdar li hemm fil-preżentazzjoni tagħkom li jdur dawra mejt mal-proġett... Dan huwa ħajt pjuttost partikolari li jitla’ u jinżel. Minn informazzjoni li ħarġet anke fil-Parlament, m’iniex konvint li hija l-kumpanija Ġermaniża biss, li semma l-Onor. Agius David, li tagħmel dan it-tip ta’ xogħol. Qatt ingħatajtu din l-ispjegazzjoni min-naħa ta’ SportMalta?

IĊ-CHAIRPERSON: Onor. Alex Muscat, la qed tiċċita informazzjoni pubblika, tista’ tgħid minn fejn qed tikkowta?

ONOR. ALEX MUSCAT: Qed nikkwota minn mistoqsija parlamentari li saret lis-Segretarju Parlamentari responsabbli mill-isport ta’ dak iż-żmien.

IĊ-CHAIRPERSON: Imma qed tikkwota minn xi artiklu?

ONOR. ALEX MUSCAT: Qed nikkwota minn mistoqsija parlamentari li ġiet irrappurtata  f’artiklu li jmur lura għall-2018.

IĊ-CHAIRPERSON: Fil-kas, l-istess bħalma għedt lill-Onor. Agius David, nitolbok tibgħat il-link lill-Iskrivana tal-Kumitat ħalli jkollha kopja għar-records tal-Kumitat.

ONOR. ALEX MUSCAT: Mela le. Biex inkun korrett irrid ngħid li din in-nefqa tmur ‘il hinn mill-ħames snin li speċifikajna għal dan l-eżerċizzju. Fil-fatt, din il-mistoqsija parlamentari kienet qed tiġi mwieġba fl-2018 meta n-nefqa kienet saret diġà. 

IĊ-CHAIRPERSON: Iva, imma la ssemmiet issa, trid...

ONOR. ALEX MUSCAT: Iva, imma biex inkunu preċiżi li ħriġna ftit mir-remit ta’ din is-sessjoni. Kienet ċara mill-bidu nett, u naħseb li semmejniha anke l-ġimgħa l-oħra.

IĊ-CHAIRPERSON: Fil-kas, Onor. Muscat, ibgħat il-link lill-Iskrivana.

ONOR. ALEX MUSCAT: Bla dubju. Nifhem ukoll li dan il-proġett kien marbut ma’ xi World Cup partikolari tal-isparar. Il-proġett tlaħħaq on time jew le?

IĊ-CHAIRPERSON: Fil-fatt il-management comments jitkellmu wkoll dwar l-urgency of completion, kif isejħulha huma.

ONOR. DAVID AGIUS: Konna hemm aħna, narawhom jisparaw.

ONOR. ALEX MUSCAT: Tajjeb, mela kellek l-unur li tara dan l-investiment. Onestament ngħid li jien personalment qatt ma mort fih.  

ONOR. DAVID AGIUS:  Ejjew inżommuh tajjeb.

IĊ-CHAIRPERSON:  Domandi.  

ONOR. ALEX MUSCAT:  In-nuqqas li sibtu intom, iktar milli li l-informazzjoni ma nżammitx, huwa li mhux dejjem inżammet minn persuna waħda jew minn unit wieħed.  Hux hekk?

IS-SUR ORLAND BONAVIA: Hekk jidher. Xi kultant saret tkun problema waqt l-audits għax kulħadd sar iżomm l-emails mingħajr ma jiffajljawhom. Allura dak li jkun ikun irid joqgħod ifittex l-emails probabbli minn fejn ikun intbagħtulu, u mhux dejjem isibhom mill-ewwel.

ONOR. ANDY ELLUL: Paperless.

IĊ-CHAIRPERSON: Trackless iktar milli paperless.

ONOR. ALEX MUSCAT: Xi ħaġa bħal din, sibtuha f’din l-audit, jew hija xi ħaġa li tiltaqgħu magħha b’mod regolari?

IS-SUR ORLAND BONAVIA: Sfortunatament saret problema komuni, li jżommu l-emails, u meta tistaqsihom għal xi ħaġa... Jekk qabel kont issibha f’xi file, issa trid toqgħod iddur l-emails u tara minn fejn issib l-informazzjoni.

IS-SINJ. TANYA MERCIECA: Barra minn hekk, ħafna drabi l-emails ikunu fl-inbox personali tagħhom, mhux pereżempju jkun hemm xi generic email address u ssibhom hemmhekk.

ONOR. GLENN BEDINGFIELD: Imbagħad ikollok thread li ma tispiċċa qatt.

IĊ-CHAIRPERSON: Bażikament l-issue hija l-filing. Fil-privat jeħlu eluf ta’ ewro f’multi minħabba dawn l-affarijiet.

IS-SUR CHARLES DEGUARA: Qabel fl-antik kien ikollna file bl-istorja sħiħa, mill-bidu tagħha sal-aħħar, u tfittex fiha. Illum, how we file emails hija issue kbira.

IĊ-CHAIRPERSON: Illum, mil-lat ta’ due diligence, compliance, konvenji, eċċ., fil-privat jeħlu eluf ta’ ewro multi fuqhom.

ONOR. ALEX MUSCAT: Fil-preżentazzjoni tagħkom taħt “Lack of ownership over Shooting Range” tgħidu li kien hemm “total reliance on third parties”.  Din hija sitwazzjoni li sibtuha fi  SportMalta, jew hija xi ħaġa li ssibuha anke fi proġetti oħra li tkunu qed tanalizzaw?

IS-SUR CHARLES DEGUARA: Tajjeb ngħidu li SportMalta mhijiex xi entità antikissima, għalkemm insejt meta twaqqfet, u kif għedt fil-bidu, parti mill-issue kienet li m’għandhomx administrative capacity biex jesegwixxu proġett massiv bħal dan. As we speak qed nagħmlu audit ieħor ta’ Sport Malta... 

ONOR. ALEX MUSCAT: Illum, anke wara r-rapport tagħkom fuq dan il-proġett partikolari, did they up the game?  Rajtu titjib min-naħa tagħhom?

IS-SUR CHARLES DEGUARA: Min ħadem fuq l-audit jista’ jgħid, imma għadu ma ġiex għandna. 

IS-SINJ. TANYA MERCIECA:  Iva, tgħallmu minnha l-lezzjoni.

IĊ-CHAIRPERSON: Kellhom proġetti ta’ dan il-livell minn dak iż-żmien ‘l hawn?

IS-SUR CHARLES DEGUARA: Il-proġett tal-pixxina, li huwa ikbar minn dan.

IĊ-CHAIRPERSON: L-audit li qed issir huwa fuq il-proġett tal-pixxina?

IS-SUR CHARLES DEGUARA: Iva, imma għadu works in progress.

ONOR. GRAHAM BENCINI: X’inhu l-iskop tal-audit?

IS-SINJ. TANYA MERCIECA: L-istess bħal dan.

ONOR. GRAHAM BENCINI:  Jiġifieri procurement and controls?

IS-SINJ. TANYA MERCIECA:  Iva.

IĊ-CHAIRPERSON: Iktar rimarki? (Onor. Membri: Le) Bħas-soltu, li xtaqt nitlobkom hija l-lista ta’ persuni li għamiltu kuntatt magħhom biex tkunu wasaltu fit-tħejjija ta’ din is-sezzjoni tar-rapport, jiġifieri ma’ min tkellimtu min-naħa ta’ SportMalta. Qed nassumi li f’dan ir-rigward tkellimtu biss ma’ SportMalta. Korrett?

IS-SUR CHARLES DEGUARA: F’dan it-tip ta’ audit, 99% inkunu tkellimna mal-accounts people, għax huma jagħtuna l-invoices u... 

IĊ-CHAIRPERSON: Qed ngħid hekk għax jista’ jkun li dawn il-persuni llum il-ġurnata ma jkunux għadhom qed jaħdmu fi SportMalta. Jiġifieri għal kull bonfini qed nitlob li jkollna l-ismijiet ta’ ma’ min saret il-korrispondenza, biex anke jekk jiġi xi ħadd minn SportMalta jixhed quddiemna... Fl-aħħar mill-aħħar irid ikun hemm kontroll.

ONOR. CLAUDETTE BUTTIGIEG: Naħseb li lanqas is-CEO m’għadu l-istess. 

IS-SUR CHARLES DEGUARA: Iva, l-istess CEO għadu.  Iċ-Chairman inbidel.

IĊ-CHAIRPERSON: Nirringrazzjawkom tal-preżentazzjoni. Se tirċievu min-naħa tal-Kumitat  it-talbiet li għamilna. 

Il-Kumitat qabel li x-xhud li jmiss ikun is-Segretarju Permanenti fil-Ministeru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, flimkien ma’ persuni oħra li jkunu jistgħu jassistuh fix-xhieda li jkun qed jagħti lill-Kumitat.

L-item fuq l-aġenda se jinbidel, fis-sens li kif għedna fl-aħħar laqgħa, biex inkunu in line mal-Ordnijiet Permanenti, l-item irid ikun jirrifletti d-dokumenti li jkunu ġew ippreżentati. Jiġifieri qed nitkellmu dwar it-tliet rapporti li indika l-Awditur Ġenerali, flimkien mal-istqarrijiet finanzjarji ta’ SportMalta. 

ONOR. ALEX MUSCAT: Mr Chairman, allura fit-titlu se nsemmu xi nofs tużżana rapporti?  Ovvjament mill-minuti u mit-transcript tal-laqgħat tagħna it will transpire b’mod evidenti li qed nirriferu għal dawk ir-rapporti li ġew intavolati, inkluż ir-rapport tal-lum, il-parti l-oħra tal-MFA mill-NDSF, l-accounts ta’ SportMalta ...

IĊ-CHAIRPERSON: Ippermettili, ħalli nagħti spjega amministrattiva. 

ONOR. ALEX MUSCAT: Jekk nispjegawha verbalment u tkun fil-minuti ma jkunx biżżejjed?

IĊ-CHAIRPERSON: Hija materja amministrattiva. (off mic)  Mela l-Kumitat qed jaqbel li l-item fuq l-aġenda se jiġi ffurmat billi jissemmew it-tliet rapporti, jew partijiet tar-rapporti, indikati mill-Uffiċċju tal-Awditur Ġenerali fl-email li bagħat lill-Kumitat, kif ukoll l-accounts għas-snin li ġew tabled min-naħa ta’ SportMalta. 

Il-Kumitat huwa aġġornat għal nhar it-Tlieta 14 ta’ Mejju 2024 fis-2.00 pm, fejn għandu jiġi mistieden is-Segretarju Permanenti fil-Ministeru għall-Edukazzjoni, l-Isport,  iż-Żgħażagħ, ir-Riċerka u l-Innovazzjoni. Nirringrazzjakom.

Fit-3.32 p.m. il-Kumitat aġġorna.


